
1 Bakgrunn 

Fylkestinget fatta følgjande vedtak (FT okt. 2016, sak 72/16): 
 

Rubbestadnes og Bømlo vgs vert slått saman til ein skule og skal heita Bømlo vgs, 
den nye skulen vert lokalisert på Bremnes. 
 
Det vert utgreidd eit pilotprosjekt ved skolen som skal styrkja samarbeidet mellom 
næringsliv og skule slik at m.a opplæring som krev kostbare investeringar i verkstadar 
og bygg innan yrkesfag (TIP), kan gjennomførast ute i bedrift. Kommune og 
næringsliv vert invitert med i denne prosessen. 
 
Dimensjonering og studietilbod ved den nye skulen skal sikra eit fullverdig tilbod i 
høve til det ein har i dag og sjåast i samanheng med det øvrige tilbodet i regionen. 
Det skal vera tilbod innan yrkesfaga TIP og EL på skolen. På sikt skal ein vurdera nytt 
utdanningstilbod innan havbruk. 

 
I tillegg var det under budsjetthandsaminga i fylkestinget (FT des. 2016, sak 91/16) 
fatta slikt vedtak: 
 

Arbeidet med pilotprosjektet på Bømlo skal starta opp like over nyttår. Målet er ei 
vidaregåande opplæring basert på tett samarbeid mellom skule og arbeidsliv. Det 
skal utarbeidast eit mandat som er tydeleg på eit utviklingsdyktig studietilbod.  
 
Rammer for mandatet bør m.a. ta omsyn til at arbeidslivets behov og moglegheiter for 
bistand til opplæring vil variere. Det skal etablerast ei prosjektgruppe i tett samarbeid 
med, og med representantar for, skule, kommune og næringsliv. Dette arbeidet skal 
vera starta opp innan januar 2017, og forslag til innhald i, og gjennomføring av 
prosjektet skal vera klart innan utgangen av juni. Kostnadane knytt til pilotprosjektet 
vert dekka over opplæringsavdelinga sitt budsjett 
 

3. oktober 2017 vedtok fylkestinget oppdragsspesifikasjon for pilotprosjektet (sak 79-
17). Denne oppdragsspesifikasjonen ligg til grunn for utarbeiding av prosjektplan. 

2 Formål med prosjektet (effektmål)  

1. «Nye» Bømlo vgs skal i samarbeid med lokalt næringsliv utdanne kompetente 
fagarbeidarar. 

2. Modellen skal sikre høg kvalitet i opplæringa og bidra til lågt fråfall og høgt 
læringsutbytte. 

3. Modellen skal ha overføringsverdi til andre utdanningsprogram både lokalt og 
nasjonalt. 

4. Det skal utarbeidast evalueringskriterium i utviklingsfasen som skal leggast til 
grunn i vurderinga av modellen. 

 
Modellen skal mellom anna vurderast med tanke på : 
 
 At den følgjer alle krav som vert stilt i lov, forskrift og læreplan samt dei krav 

som vert stilt i lovverk til dei involverte samarbeidsbedriftene. 

 At den sikrar at samarbeidsbedrifter følgjer alle lovkrav som vert stilt ei 
opplæringsbedrift. 

 At den er arealeffektiv – gjev god utnytting av verkstadareal og ressursar i 
skule og næringsliv. 

 
Tabellen under viser effektmåla i prosjektet og relevante indikatorar for måla. 
Målingar skjer årleg i perioden 2019 – 2022.  
 

Mål Indikator 
 
«Nye» Bømlo vgs skal i samarbeid med 
lokalt næringsliv utdanne kompetente 
fagarbeidarar. 
 

Samarbeidsavtalar på plass for elevutplassering i bedrift 
Hospitering av lærarar/tilsette i bedriftene 

Modellen skal sikre høg kvalitet i 
opplæringa og bidra til lågt fråfall og høgt 
læringsutbytte. 

Tal og prosentdel elevar med fullført og bestått skuleår målt 
opp mot resultat V18 
 
Tal og prosentdel elevar med ordinær progresjon mellom 
trinn 
 
Tal og prosentdel elevar med overgang til lære 
 
Karakterutvikling målt i utvikling frå skuleåret før 
 
Tal og prosentdel elevar som avbryt opplæringa i skule og 
bedrift 

 
Modellen skal ha overføringsverdi til andre 
utdanningsprogram både lokalt og 
nasjonalt. 
 

Modell med naudsynte samarbeidsavtalar som kan 
implementerast på andre utdanningsprogram er på plass 

Det skal utarbeidast evalueringskriterium i 
utviklingsfasen som skal leggast til grunn i 
vurderinga av modellen.  
 

Evalueringskriterium er utarbeidd og godkjent av 
styringsgruppa  

3 Skildring av kva prosjektet skal levere (prosjektmål) 

Eit prosjekt går gjennom fleire fasar. Denne prosjektplanen beskriv 
prosjektgjennomføringa, som tek føre seg å utarbeide ein opplæringsmodell, samt 
pilotere denne.  
 

 
 
Figur 1 - Oversikt over prosjektfasar. 

 Hovudleveranse Skal godkjennast av 
HL Det er utarbeidd og pilotert ein opplæringsmodell basert på tett 

samarbeid mellom skule og næringsliv 
Styringsgruppa 

 
 Delleveransar Skal godkjennast av 
L1 Det er gjort ei kartlegging av fordeler og ulemper med eksisterande 

gjennomføringsmodell på Rubbestadnes vidaregåande skule  
Styringsgruppa 

L2 Det er gjort ein analyse av korleis framtidas yrkesfaglege skule på 
Bømlo kan sjå ut, der det er mogeleg å enkelt tilpasse denne til 
fleire studieprogram, inkludert studieførebuande  

Styringsgruppa 

L3 Det er utarbeidd modell for yrkesfagleg opplæring med integrert 
praksisopplæring i bedrift, inkludert ressursberekning av denne  

Styringsgruppa 

L4 Det er skildra korleis samarbeid mellom skule og bedrift skal 
systematiserast, og det er formalisert avtalar med lokale 
verksemder for gjennomføring av integrert praksisopplæring i bedrift 

Styringsgruppa 

L5 Detaljere ut plan for pilotering av modellen, inkludert plan for 
kontinuerleg evaluering og forbetring under piloteringa  

Styringsgruppa 

L6 Skule og næringsliv er godt informert og sett i stand til å delta i 
pilotprosjektet  

Styringsgruppa 

L7 KPI-ar for prosjektet er sett, og rutiner for kontinuerleg måling og 
forbetring er etablert  

Styringsgruppa 

L8 Pilotprosjektet blir gjennomført og kontinuerleg målt og forbetra Styringsgruppa 
L9 Pilotprosjektet er avslutta, sluttevaluering gjort, og avgjersle for 

vegen vidare er tatt 
Styringsgruppa, 
politisk nivå 

 
 
Som tabellen over viser, vil prosjektet innehalde fleire delleveransar. Det vil bli gjort 
ei kartlegging av fordelar og ulemper med eksisterande gjennomføringsmodell, og 
det vil bli gjort ein analyse av korleis framtidas yrkesfaglege utdanning på Bømlo kan 
sjå ut, der denne kan tilpassast fleire studieprogram, inkludert studieførebuande. I 
analysen vil ein også ha fokus på å få svar på kva som kjenneteiknar ein dyktig 
fagarbeidar, og kva kompetanse ønskjer ein å ruste elevane med. Etter desse to 
første aktivitetane vil det bli vurdert gjennomført studietur eller orienteringar frå andre 
skular som har implementert ulike opplæringsmodellar, der dette kan vere 
hensiktsmessig.  

Prosjektgruppa skal vidare utarbeide alternative opplæringsmodellar basert på 
vedteke oppdragsspesifikasjon og prosjektplan, og dei funna gjort i kartlegging (L1) 
og analysen (L2). Alternative modellar skal strukturerast på ein slik måte at 
opplæringa er adekvat etter næringslivet sitt behov, og sjåast i samanheng med 
elevane sine behov. Ulike alternative modellar kan inkludere vekslingsmodellar der 
elevane oppnår både studie- og yrkeskompetanse, og modellen skal vere mogeleg å 
overføre til nasjonalt nivå. Det skal også sjåast på mogelegheit for meir hospitering 
av lærarar ute i bedrift i den nye modellen. Styringsgruppa vil vedta kva modell som 
skal testast ut og evaluerast i pilotprosjektet, og også vurdere om det er tenleg å 
knyte forsking og ekstern finansiering til pilotprosjektet.  
 
Dersom ein endar opp med ein alternativ opplæringsmodell som gjer avvik frå den 
nasjonale fag- og timestrukturen, vil dette komme på bordet tidsnok til at dette kan 
formaliserast gjennom lokal forskrift. Pedagogiske og/eller organisatoriske forsøk 
utover dette krev godkjenning frå Utdanningsdirektoratet, jf. opplæringslova §1-4.  
 
Ein føresetnad for at prosjektet skal lukkast og ein opplæringsmodell skal vere 
mogeleg å gjennomføre, er å inngå forpliktande avtaler med aktuelle lokale 
verksemder, som sikrar elevane integrert praksis i opplæringa. Prosjektet vil leggje til 
rette for slik avtaleinngåing mellom HFK og bedrift. Vidare vil prosjektet foreslå 
struktur for samarbeid med lokale bedrifter som er retta mot lokalt læreplanarbeid for 
å sikre kvalitet og god samanheng mellom kva elevane skal lære i skule og bedrift. 
 
Gjennom prosjektet vil prosjektgruppa også skaffe fram kunnskapsgrunnlag for kva 
areal og utstyr ein ny skule på Bømlo treng, med målsetnad om at elevane i større 
grad får opplæring i bedrift gjennom integrert praksiskopplæring. Modellen skal, jf. 
oppdragsspesifikasjon, vere arealeffektiv, og gi god utnytting av verkstadareal og 
ressursar i skule og næringsliv.  
 
Prosjektet vil også detaljere den overordna planen for pilotering av modellen som blir 
utarbeidd, avhengig av kva opplæringsmodell ein endar opp med. Planen må 
inkludere aktivitetar for kontinuerleg evaluering og forbetring av modellen i 
piloteringsperioden. Interessentanalyse, risikovurdering og kommunikasjonsplan må 
kanskje også justerast noko når ein startar på piloteringa.  
 
Ein viktig leveranse når ein skal starte piloteringa, vil vere å setje skule og 
næringslov godt inn i den utarbeidde modellen, og planen som er lagt. Det beste er å 
inkludere nøkkelpersonar frå næringsliv og skule i arbeidet med å detaljere planen 
for piloteringa så snart ny opplæringsmodell er utarbeidd. På denne måten vil ein 
sikre eigarskap og forankring av piloten hos dei som vert ståande ansvarleg for 
utføringa.  
 
Det er viktig at alle KPI-ar som pilotprosjektet skal målast på vert benchmarka ved 
oppstart av pilot, og at det blir utarbeidd omforente rutinar for kontinuerleg måling og 
forbetring. Vidare vil ein delleveranse vere sjølve gjennomføringa, det vil seie 

implementering av opplæringsmodellen i praksis, før siste leveranse som er 
sluttevaluering og avgjerd for vegen vidare for opplæringsmodellen.  
 
Målet er at opplæringsmodellen er etablert og i ordinær drift frå 2023. 

4 Føresetnader og avgrensing 

Det vert sett som føresetnad at prosjektet får tilgang på tilstrekkeleg med 
kompetanse, slik at prosjektet så tidleg som mogeleg får opp eit bilete av kva 
utfordringar meir praksis i bedrift vil medføre, og deretter sikre at modellar som vert 
utarbeidd tek høgde for desse utfordringane på ein truverdig måte. 
 

5 Interessentanalyse 

 
 
Figuren over gjer eit bilete av dei interessentane til prosjektet som er identifisert som 
dei viktigaste i denne fasen av prosjektet. Heile interessentanalysen finst i Vedlegg B 
– Interessentanalyse. Interessentanalysen vil bli oppdatert ved oppstart av ny fase i 
prosjektet. 

6 Risikovurdering 

 
Figuren over gjer eit bilete av dei viktigaste risikoane i prosjektet som er identifisert i 
utviklingsfasen. Risikoanalysen finst i Vedlegg C – Risikovurdering. Denne vil bli 
oppdatert ved oppstart av ny fase i prosjektet. 
 

7 Aktivitetsplan 

 

LX 
 
M - Milestolpe 
 

Aktivitet/milestolpe Frist Godkjennar 

L1 
Det er gjort ei kartlegging av fordeler og ulemper med 
eksisterande gjennomføringsmodell på Rubbestadnes 
vidaregåande skule 

02.05.2018 <> 

  M SWOT-analyse gjennomført 01.05.2018 Styringsgruppa 
  M Kartlegging er gjennomført 01.05.2018 Styringsgruppa 

L2 

Det er gjort ein analyse av korleis framtidas yrkesfaglege 
skule på Bømlo kan sjå ut, der det er mogeleg å enkelt 
tilpasse denne til fleire studieprogram, inkludert 
studieførebuande 

01.06.2018 <> 

  M Framtidsverkstad er gjennomført 08.03.2018 Styringsgruppa 

  M Analyse av kartlegging og 
framtidsverkstad utført 01.05.2018 Styringsgruppa 

L3 
Det er utarbeidd modell for yrkesfagleg opplæring med 
integrert praksisopplæring i bedrift, inkludert 
ressursberekning av denne 

03.01.2019 <> 

  M Målekriterium for modell er utarbeidd 
og vekta 01.05.2018 Styringsgruppa 

  M Det er utarbeidd forslag til modellar 01.09.2018 Styringsgruppa 

  M Modellar er vekta mot målekriterium og 
risikovurdert 01.09.2018 Styringsgruppa 

  M Modell som skal implementerast er 
beslutta 15.09.2018 Styringsgruppa 

  M Høyringsuttalar er vurdert, og modell ev. 
revidert 01.11.2018 Styringsgruppa 

  M Tilbod i modell er forskriftsfesta (om det 
er behov) 03.01.2019 Styringsgruppa 

L4 

Det er skildra korleis samarbeid mellom skule og bedrift skal 
systematiserast, og det er formalisert avtalar med lokale 
verksemder for gjennomføring av integrert praksisopplæring 
i bedrift 

01.11.2018 <> 

  M Avtalar er utarbeidd 01.11.2018 Styringsgruppa 

  M Avtalar med lokale verksemder er 
inngått 01.11.2018 Styringsgruppa 

L5 Detaljere ut plan for pilotering av modellen, inkludert plan 
for kontinuerleg evaluering og forbetring under piloteringa 01.10.2018 <> 

  M Piloteringsplan er oppdatert 01.10.2018 Styringsgruppa 

L6 Skule og næringsliv er godt informert og sett i stand til å 
delta i pilotprosjektet 08.01.2019 <> 

  M Næringsliv og skule er informert og sett i 
stand til å delta 08.01.2019 Styringsgruppa 

L7 KPI-ar for prosjektet er sett, og rutinar for kontinuerleg 
måling og forbetring er etablert 08.01.2019 <> 

  M 
Rutinar og indikatorar for å følgje opp 
kvalitet i opplæringa/modellen og gjere 
naudsynte justeringar er utarbeidd 

08.01.2019 Styringsgruppa 

L8 Pilotprosjektet vert gjennomført og kontinuerleg målt og 
forbetra 08.01.2023 <> 

  Det er levert halvårlege statusrapportar  01.02.2020 Styringsgruppa 

  M Opplæringa/modelen er justert på 
bakgrunn av halvårleg vurdering 01.08.2020 Styringsgruppa 

 M Det er levert halvårlege statusrapportar  01.09.2020 Styringsgruppa 

  M Opplæringa/modelen er justert på 
bakgrunn av halvårleg vurdering 01.01.2021 Styringsgruppa 

  M Det er levert halvårlege statusrapportar  01.02.2021 Styringsgruppa 

  M Opplæringa/modellen er justert på 
bakgrunn av halvårleg vurdering 01.08.2021 Styringsgruppa 

  M Det er levert halvårlege statusrapportar  01.09.2021 Styringsgruppa 

  M Opplæringa/modelen er justert på 
bakgrunn av halvårleg vurdering 01.01.2022 Styringsgruppa 

  M Det er levert halvårlege statusrapportar  01.02.2022 Styringsgruppa 

  M Opplæringa/modelen er justert på 
bakgrunn av halvårleg vurdering 01.08.2022 Styringsgruppa 

  M Det er levert halvårlege statusrapportar  01.09.2022 Styringsgruppa 

  M Opplæringa/modelen er justert på 
bakgrunn av halvårleg vurdering 01.01.2023 Styringsgruppa 

  M Det er levert halvårlege statusrapportar  01.02.2023 Styringsgruppa 

  M Det vert skrive avslutningsrapport frå 
pilotprosjektet 01.05.2023 Styringsgruppa 

L9 Pilotprosjektet er avslutta, sluttevaluering gjort, og avgjersle 
for vegen vidare tatt 08.01.2023 <> 

  M Prosjektet er evaluert opp mot 
prosjektmål     01.07.2023 Styringsgruppa 

  M Avgjerd om vidare drift av modellen er 
teke 01.08.2023 Politisk nivå 

 
 
 

8 Tidsplan  

Prosjektfasen der modell skal utarbeidast startar formelt opp når prosjektplan er 
vedteke i fylkesutvalet, men nokre tidlege aktivitetar er allereie starta, som til dømes 
gjennomføring av ein framtidsverkstad med aktørar frå skule og næringsliv.  
 
Opplæringsmodell blir levert i høve til aktivitetsplan og skal vere klar til pilotering 
hausten 2019.  

9 Plan for kommunikasjon og rapportering 

Prosjektet skal kommunisere og rapportere i prosjektet i høve til 
kommunikasjonsplan i Vedlegg A.  

10 Ressursberekning 

Rolle Namn på ressurs Timar
HFK Opplæringsavd. Prosjekteigar Svein Heggheim
HFK Opplæringsavd. Prosjektleiar Tor Ivar Sagen Sandvik 360
OME Opplæringskoordinator Paul Engseth
Servogear Lærlingansvarleg, prosjektdirektør Lars Egil Vik 360
Bømlo VGS Rektor Asbjørn Mæland
Rubbestadnes VGS Avdelingsleiar John Ivar Alvsvåg 360
Rubbestadnes VGS Tillitsvald UDF Tor Gunnar Hallaråker
NMEC Prosjektstøtte Nina Ingvaldsen  
 

11 Organisasjon  

Oppdragsgjevar: Fylkesdirektør opplæring Svein Heggheim, på vegner av Hordaland 
fylkesting. 
 
Styringsgruppe:  
Fylkesdirektør opplæring – Svein Heggheim (leiar) 
Regionleiar – Sissel Øverdal 
Rektor Rubbestadnes vgs – Rune Gåsland 
Vice president HR & Org.Development, Eidesvik AS – Erling Lodden 
Kommunalsjef Bømlo kommune – Bjørn Håvard Bjørklund 
Arbeidstakarrepresentant næringsliv, Servogear – Tor Eivind Djuve 
 
Prosjektgruppe:   
Prosjektleiar – Tor Ivar Sandvik 
Rektor Bømlo vgs – Asbjørn Mæland 
Yrkeskompetanse Rubbestadnes vgs – John Ivar Alvsvåg 
Representant for tilsette, Utdanningsforbundet – Tor Gunnar Halleraker 
OME - Opplæringskontoret for mekaniske fag og elektrofag – Paul Engseth 
Yrkeskompetanse næringsliv, Servogear – Lars Egil Vik 
 
Styringsgruppa har vedteke å ta i mot tilbod om prosjektstøtte frå næringslivet på 
Bømlo. Nina Ingvaldsen blir fristilt i første omgang for perioden fram til prosjektplan 
er vedteke i SG, inntil 50 % stilling. Prosjektleiar og Ingvaldsen koordinerer innsats 
etter behov. 

12 Korleis prosjektet heng saman med andre oppgåve eller prosjekt 

Skulebruksplan 2017-2030 legg rammer for tilbod, dimensjonering og plassering for 
dei vidaregåande skulane i Hordaland.  
 
Kunnskapsdepartementet har fastsett endringar i tilbodsstrukturen for dei 
yrkesfaglege utdanningsprogramma. Endringane vil gjelde frå skuleåret 2020/21. 
Utdanningsdirektoratet får oppdraget i å gjennomføre endringane, som også 
medfører å oppdatere innhaldet i dagens læreplanar, utvikle nye læreplanar for nye 
fag, og vurdere namn på nye utdanningsprogram. Eventuelle endringar i struktur eller 
læreplan må vurderast undervegs i prosjektperioden. 

13 Overlevering og oppfølging av prosjekt etter prosjektslutt 

Prosjektet vil overlevere sluttrapport til styringsgruppa som viser resultat frå piloten 
og den kontinuerlege evalueringa undervegs. Styringsgruppa må leggje rapporten 
fram til politisk nivå, som tek avgjerd om vegen vidare for opplæringsmodellen, 
korleis den skal takast vidare på Bømlo, og eventuelt overførast til andre 
utdanningsprogram.  
 


